
1. PRESENTACIÓN E XUSTIFICACIÓN DO PROXECTO 

 

1.1. PRESENTACIÓN 

A nosa vida diaria está chea de cambios que cada día acontecen dunha maneira moito 

máis apresurada. O ser humano sempre tratou de adaptarse aos cambios tanto desde un 

punto de vista biolóxico como social. Hai pouco tempo cumpríase o trinta aniversario da 

internet, feito que revolucionou as nosas vidas e forma de traballar e atopámonos 

adaptamos a dita ferramenta. 

Os centros educativos non están libres destes cambios pois son unha parte moi importante 

da sociedade e tamén son as institucións polas que calquera persoa pasa un longo espazo 

de tempo da súa vida.  

Nestes momentos chega un cambio ao meu centro pois ábrese a concurso a dirección do 

mesmo e penso que é unha boa oportunidade para me presentar a este proceso para o que 

elaboro o presente documento. 

A autoría deste proxecto corresponde a Juan Luis García Díaz, funcionario de carreira do 

Corpo de Profesores de Ensino Secundaria pola especialidade de Matemáticas desde o 

ano 2005 e con destino definitivo no CPI Castro Baxoi de Miño desde o ano 2016. 

Licenciado en Matemáticas pola Universidade de Granada no ano 1997, con experiencia 

en diferentes Institutos de Ensinanza Secundaria de Andalucía desde 1998 ata o ano 2001, 

momento no que me traslado a Galicia tras ter superado unha proba do concurso oposición 

dese ano, aínda que comezo a miña labor docente no norte de España no Principado de 

Asturias durante un mes e despois comezo a cubrir substitucións en diferentes centros de 

Galicia ata o ano 2004 no que superei o proceso selectivo. Desde o ano 2004 ata o ano 

2008 estiven en dous institutos de ensino secundario de Galicia, despois obtiven o meu 

primeiro destino definitivo no EPAPU de Teixeiro, centro de adultos dentro do cárcere 

de Teixeiro e ocupei o cargo de xefe de estudos de adultos durante catro cursos e antes de 

obter o meu novo destino definitivo no CPI Castro Baxoi de Miño, estiven un ano en 

comisión de servizos por petición recíproca no IES de Melide. Durante o meu primeiro 

curso no CPI Castro Baxoi disfrutei dunha licenza por formación durante tres meses na 

que preparei un traballo para o alumnado de primeiro de ESO. O pasado curso estiven 

como profesor visitante nun centro de ensino medio en Estados Unidos, concretamente 

na cidade de Aurora no estado de Illinois. 

Como apaixonado da miña profesión, e con experiencia profesional en diferentes lugares 

e ambientes, penso que un centro como o noso ofrece unhas posibilidades como docente 

que outro tipo de centro no ten pois podes coñecer, na meirande parte dos casos, aos 

estudantes desde os 3 ata os 16 anos e podes saber de primeira man o traballo 

desenvolvido por eles en tódalas etapas educativas, as situacións persoais polas que pasou 

e a súa evolución na súa formación como persoa. 

É por esta razón pola que decido presentar a miña candidatura para ocupar a Dirección 

do meu centro durante, a lo menos, os seguintes catro cursos académicos.  

Este documento, aínda que elaborado por min, é o resultado do traballo de todos os 

integrantes do Claustro que decidiron facer as súas achegas despois da mensaxe reenviada 

dende a actual Dirección do Centro abrindo a posibilidade de participación na elaboración 

do presente documento. Entendo que non debe ser un proxecto dunha persoa ou un equipo 

e que debe estar aberto a tódalas suxestións que puideramos ter. 

 

1.2. XUSTIFICACIÓN 

Como persoa que se pon á fronte desta candidatura á dirección do CPI Castro Baxoi, 

quero compartir coa comunidade educativa as razóns deste proxecto:  

a) Coido esencial desenvolver a nosa tarefa docente fundamentada nun proxecto directivo 

aberto e integrador, destinado a continuar coa estabilidade dunha dirección real como a 

que estamos a ter.  

b) Xulgo importante abrir espazos de diálogo e puntos de encontro entre os diferentes 

sectores da comunidade educativa, ser receptivo ás propostas dos meus compañeiros e 

fomentar as súas iniciativas, sempre baixo os ditados da lei vixente. 

c) É a miña intención consolidar e potenciar todo aquilo que en xestións pasadas se 

amosou como proveitoso, incorporando o moito que está ben feito dentro dunha liña de 

traballo que se repensará alí onde for preciso, optimizando recursos e obxectivos e 

tentando implicar e motivar os diferentes sectores que conforman a comunidade escolar, 

engadindo a todo elo as experiencias dos docentes que van chegando ao noso centro. 

d) Quero impulsar a creación de climas de traballo positivos, de ánimo participativo, co 

fin de incentivar no profesorado a capacidade de traballo en equipo e a colaboración co 

equipo directivo en todo o que atinxa á actividade educativa desenvolvida no centro. 

e) Fío este proxecto nos principios de equidade e de igualdade de oportunidades para 

todos os estudantes, apostando por atender á diversidade do alumnado, acreditando na 

calidade educativa como un esencial factor corrector das desigualdades sociais.  

f) Por último, como redactor deste proxecto, un dos motivos que xustifican a súa 

presentación é o interese por levar a cabo tarefas de dirección e organización do centro 

que poidan ser de proveito para o conxunto da comunidade escolar, prestándome sempre 

ao servizo da mesma. Con todo, cómpre non esquecer que somos docentes e a nosa tarefa 

principal é ensinar e formar aos nosos estudantes, os membros da comunidade educativa 

que dan sentido ao noso traballo. Ao redor desta simple e fundamental tarefa debe gravitar 

a vida do centro e as persoas que nel desenvolverán o seu traballo. É a miña 

responsabilidade e a do equipo directivo que formamos, facilitar e facer posible ese 

extraordinario labor.  

 

1.3. PRINCIPIOS DE ACTUACIÓN 

Misión: 

No CPI Castro Baxoi orientamos a nosa actividade docente a potenciar e desenvolver as 

competencias do noso alumnado para que este se encontre nas mellores condicións á hora 

de se incorporar á vida adulta e se integrar nunha sociedade en constante evolución, con 

novas esixencias e retos aos que deberá dar unha resposta.  

No CPI Castro Baxoi pretendemos, sobre todo, ofrecer unha educación integral e 

emocional que axude a fortalecer a autoestima do noso alumnado, a adopción de actitudes 

asertivas, a construción dunha mentalidade creativa e positiva que poida ser útil ao 

alumnado para todos os eidos da vida. 

Visión: 

O noso centro debe ser:  

● Organizado: a todos os niveis, tanto na xestión e administración dos recursos do 

Centro, como no ámbito académico e didáctico.  

● Participativo: todos os sectores da Comunidade Escolar teñen o dereito e o deber de 

colaborar activamente no quefacer cotián do Centro.  

● Disciplinado: para que as normas de convivencia, unha vez consensuadas, se fagan 

valer e respectar.  

● Solidario: promovendo unha actitude de axuda e apoio tanto entre os membros da 

Comunidade Educativa como coa sociedade en xeral.  

● Acolledor: que o noso Centro proporcione a todos os estamentos da Comunidade 

Educativa un ambiente agradábel e cómodo que facilite o noso traballo.  

● Dinámico e Innovador: que favoreza tanto as aprendizaxes académicas coma a 

aprendizaxe extraescolar. 

● Internacional: que fomente o intercambio con centros do estranxeiro como medio de 

enriquecemento cultural de toda a nosa Comunidade Educativa.  

● Ecolóxico: promovendo o coidado e o respecto do Medio Ambiente, a través da 

reciclaxe e o aforro de enerxía.  

 

1.4. COMPOSICIÓN DA CANDIDATURA 

Ao tratarse dun CPI, a composición do Equipo Directivo estará conformado por una 

persoa encargada da Dirección, outra persoa ao fronte da Xefatura de Estudos de 

Secundaria, outra para a Xefatura de Estudos de Primaria e unha para a Secretaría.  

Seguindo a estrutura que ten o actual Equipo Directivo, considero fundamental continuar 

coa liña de actuación marcada e a composición é unha persoa de cada un dos niveis 

educativos que impartimos no noso Centro, salvo no caso de Secundaria que teríamos 

dous ao pertencer o Director ao corpo de profesores de ensino secundario.  

Os nomes son os seguintes: 

- Xefatura de Estudos de Secundaria, Patricia Cubillo Sánchez, profesora de 

ensino secundario pola especialidade de Música con destino definitivo no centro 

dende o ano 2001. 

- Xefatura de Estudos de Primaria, José Casanova Santamariña, mestre de 

Educación Primaria con destino definitivo no centro e pertencente ao mesmo 

dende o ano 2011. 

- Secretaría, Patricia Otero Martínez, mestra de Educación Infantil e con destino 

definitivo no centro dende o ano 2013.  

Como pode observarse, trátase dun equipo no que podemos encontrar representados todos 

os niveis educativos e persoas cunha experiencia no centro moi diferente en canto a tempo 

cousa que considero fundamental para ter unha perspectiva máis global das características 

do claustro. 

Aínda que esta é a composición da candidatura, todos os membros do Claustro foron 

consultados antes da elaboración deste proxecto para que poideran presentar as súas 

suxerencias e que sexa un proxecto que represente ao Centro. 

 

2. DESCRICIÓN E ANÁLISE DA CONTORNA 

2.1. ENTORNO FÍSICO 

O noso Centro Escolar está situado no núcleo urbano de Miño, preto dun entorno natural 

moi rico e singular, as marismas do río Baxoi, e moi cerca das praias da Ribeira e da Praia 

Grande de Miño. Recibe alumnado dos concellos de Miño e Vilarmaior, que forman parte 

do Conxunto do Eume, xunto cos concellos de Cabanas, Monfero e Pontedeume dentro 

da bisbarra natural que forma o Golfo Ártabro. 

Miño, situado na costa, evoluciona de maneira positiva no seu crecemento, 

experimentando pequenos altos e baixos en relación coa conxuntura do momento (crise 

económica, emigración, etc.). Na actualidade funciona como núcleo de veraneo para o 

Conxunto Ártabro, igual que outros da zona. En cambio Vilarmaior, situado no interior, 

sofre reducións moi drásticas no número de habitantes, a partir dos anos 40, como 

consecuencia dos desprazamentos da poboación na busca de mellores oportunidades e 

dun aumento do nivel de vida. É un concello menor polo seu escaso peso demográfico. 

 

2.1.1. CONCELLO DE MIÑO 

2.1.1.1. ASPECTOS FÍSICOS 

Miño está situado na desembocadura da Ría de Betanzos. Limita ó Norte co concello de 

Pontedeume, ó sur cos concellos de Paderne e Irixoa, ó leste co de Vilarmaior e ó oeste 

coa citada ría. 

Cunha extensión de 34 km2 ten unha densidade de poboación de 187 hab./km2 e un 

crecemento vexetativo negativo de -6 (datos dos anos 2018 e 2017, respectivamente). 

Está atravesado pola variante da N-VI Betanzos-Ferrol, pola autoestrada A-9 e pola liña 

de ferrocarril Betanzos-Ferrol. 

Pertence á bisbarra das Mariñas. Báñao a ría de Ares e Betanzos que lle proporcionan un 

clima suave aínda nas zonas situadas máis lonxe da costa. 

Está distribuído territorialmente en oito parroquias: Bemantes, Callobre, Carantoña, 

Castro, Leiro, Miño, Perbes e S. Xoan de Vilanova. 

O relevo é irregular e de pouca altura, a costa é recortada. Na desembocadura do Lambre 

na Ponte do Porco hai unha pequena ría que forma a praia da Alameda, a continuación da 

praia Grande. Logo, a costa é rochosa con calas areosas como Andaio e S. Pedro de 

Perbes. Enfronte, unhas pequenas illas. 

Os ríos máis importantes son o Lambre e o Baxoi, de pouco caudal pero fermosos; 

cruzados por dúas pontes famosas construídas polos Andrade. Unha deu fama ó lugar de 

Ponte do Porco, aínda que a primitiva atópase 1 km. Máis arriba e hoxe chámase Ponte 

Lambre,de, estilo oxival con un só arco. A outra cruza o Baxoi cerca da desviación que 

sae cara a Bañobre, o carón da desviación Betanzos-Ferrol da estrada nacional VI. Esta 

desemboca nunha zona pantanosa, as marismas. 

O clima, de tipo oceánico húmido caracterízase polas suaves temperaturas e choivas 

abundantes. A temperatura media oscila entre os 13 e os 14º C. As precipitacións son de 

entre 900 e 1000 mm anuais, repartidas ó longo de todo o ano cun máximo en outono e 

inverno e un mínimo no verán. 

Os montes son de pouca altura, o solo é de tipo cambisol ou terra parda, característicos 

da Galicia do Norte, de baixa fertilidade e un aproveitamento forestal -algún día con 

vexetación autóctona de carballos, hoxe substituídos de piñeiros e eucaliptos - e gandeiro, 

case exclusivo. 

 

2.1.1.2. ASPECTOS SOCIOECONÓMICOS 

A economía era, tradicionalmente, de carácter agrario, gandeiro e forestal. Estas 

actividades económicas foron perdendo paulatinamente importancia en favor do sector 

servizos: turismo, sobre todo, e comercio. 

Hoxe en día Miño conta con 63 afiliacións en alta laboral ao sector Gandeiro e pesqueiro. 

A industria forestal conta con 1200 ha. dedicadas a monte para a produción de madeira, 

o que significa o 36 % da superficie total do municipio. Outros sectores como o pesqueiro 

carecen de relevancia no conxunto da economía local. A actividade industrial non é moi 

importante. Dedícanse á actividade industrial e á construción arredor dun 25% da 

poboación. 

Miño conta cun número importante de empresas (487), en relación á poboación, pero a 

maioría son empresarios autónomos (352). Solo 7 empresas contan con máis de 10 

asalariados, e 2 contan con máis de 20. 

Un aspecto a ter en conta é a crecente importancia da zona como centro de veraneo, o que 

ocasiona un aumento importante de poboación flotante no período estival, un notable 

desenvolvemento de complexos hostaleiros e zonas residenciais que lle imprimen un 

carácter urbano ó municipio. 

O paro rexistrado, preto do 10%, vincúlase, sobre todo, ao sector servizos. 

 

2.2. O CENTRO ESCOLAR 

Foi construído en dúas fases, a primeira -dedicada practicamente en toda a súa totalidade 

a Educación Primaria- foi inaugurada no curso 1995-96, e a segunda, dedicada a ESO no 

1999-2000. Está situado no lugar de Telle e a súa construción e moderna e pouco 

funcional.  

Na actualidade dispón de 6 aulas dedicadas a Educación Infantil, 12 a Educación 

Primaria, 10 a Educación Secundaria, 3 para as docentes de Pedagoxía Terapéutica, 1 de 

Música, 1 de Informática, 1 de Plástica, 1 de Tecnoloxía, e ademais dispoñemos da 

Biblioteca, o Laboratorio, o Ximnasio e o espazo do comedor. O resto de espazos son 

para os departamentos didácticos, a parte de Dirección, a sala de profesores e o salón de 

usos múltiples.  

O alumnado procede dos concellos de Miño e de Vilarmaior (das parroquias de 

Vilamateo, Güimil, O Tres e Torres). Na área de influencia deste Centro hai dous CEIP 

incompletos nos que se escolarizan alumnos de Educación Infantil e Primaria, os de 

Bemantes no Concello de Miño e o de Torres no de Vilarmaior. Os alumnos destes centros 

pasan a ser alumnos deste CPI no momento no que rematan o 1º Ciclo de Educación 

Primaria. O CPI Castro Baxoi está integrado na zona educativa de Betanzos e escolariza 

alumnos de Educación Infantil, Educación Primaria e Educación Secundaria Obrigatoria. 

Dentro da área á que corresponde o centro, atópase o Centro Fogar María Inmaculada de 

Bañobre do cal recibimos estudantes de diferentes idades e en diferentes momentos do 

curso escolar dado o movemento que hai neste tipo de centros.  

 

2.3. EQUIPO DOCENTE 

Na actualidade, o número de persoas que levan a cabo a súa labor docente no CPI Castro 

Baxoi é de 52, 8 na etapa de Educación Infantil, 23 na etapa de Educación Primaria e 21 

na etapa de Educación Secundaria Obrigatoria. 

 



CPI Castro Baxoi Miño 

Proxecto Dirección Juan Luis García Díaz Páxina 10  

3. ANÁLISE DIAGNÓSTICA DO CENTRO DOCENTE 

Xustificado o proxecto e presentado o centro ao que está referido, trátase de facer o 

análise diagnóstica do centro docente. Neste caso fago unha análise DAFO, determinando 

as debilidades, ameazas, fortalezas e oportunidades que podemos atoparnos no noso 

centro. 

Debilidades: 

- Exceso de burocracia. 

- Pouca difusión do que se fai no centro. 

- Descoordinación a nivel didáctico entre os distintos niveis educativos e 

interdepartamental. 

Ameazas: 

- Chegada constante de alumnado por dúas vías: Centro Fogar María Inmaculada de 

Bañobre e familias que chegan a vivir á nosa localidade procedente doutros lugares, 

algúns deles doutros países. 

- Oferta educativa insuficiente para as necesidades do noso alumnado. 

- Diferente duración dos períodos lectivos en Secundaria. 

- Recortes en recursos humanos e materiais. 

Fortalezas: 

- Boa convivencia no centro. 

- Colaboración da ANPA. 

- Implicación do profesorado na atención á diversidade. 

Oportunidades: 

- Programas da Consellería de Educación, Universidade e Formación Profesional para 

mellorar o rendemento escolar. 

- No centro se imparten todos os niveis desde Infantil ata Secundaria e a maioría dos 

alumnos están moitos anos connosco. 

- Situados xunto ao albergue de peregrinos do Camiño de Santiago Inglés o cal ábrenos 

portas para atopar socios en proxectos europeos. 

 

4. ÁREAS DE MELLORA 

Tendo en conta todo o anterior, considero que as áreas de mellora que deben ser a guía 

do noso traballo nos vindeiros anos son: 

 Recursos materiais:  

o Mantemento das instalacións e mellora dos materiais didácticos e 

bibliografía. 

 Recursos persoais:  

o Máis profesorado para poder levar a cabo as necesidades máis básicas que 

poden xurdir nun centro educativo. 

 Documentación:  

o Revisión e actualización dos documentos do centro. 

 Organización e xestión:  

o Funcionamento do noso centro. 

o Coordinación entre os diferentes sectores da comunidade educativa, xa 

sexa entre as etapas ou entre docentes da mesma etapa. 

o Comunicación pois estamos nun centro no que se fan moitas actividades 

co alumnado e todos os proxectos que nel se levan a cabo. 

o Formación do profesorado pois os cambios nas tendencias educativas e 

nos medios que empregamos nas nosas aulas van cambiando 

continuamente. 

o Manter os servizos complementarios. 

 Xestión pedagóxica:  

o Inclusión de novas metodoloxías como o ABN en matemáticas dun xeito 

progresivo. 

o Continuación do traballo de atención á diversidade. 

o Introdución de máis plans e programas dos que oferta a Consellería de 

Educación, Universidade e Formación Profesional que complementen e 

amplíen o traballo nos diferentes apartados que estamos a facer. 

o Aumento do uso das Tecnoloxías de Información e Comunicación. 

o Aumento do número de docentes implicados nas actividades 

complementarias e extraescolares. 

o Avaliación do traballo que se fai no centro co gallo de obter información 

axeitada para continuar cunha mellora continua. 

o Plurilingüismo. 

 Relación e comunicación social:  

o Relación con outros centros educativos da zona. 

 Órganos de xestión:  

o Coordinación entre os departamentos didácticos. 

 

5. CONCRECIÓN OBXECTIVOS 

O primeiro obxectivo que imos ter presente en toda a actividade do centro vai ser: 

- Promover a igualdade entre mulleres e homes, loitando contra toda forma de 

discriminación por razón de sexo, a través de medidas inclusivas, colaborativas e 

non discriminatorias. (Lei 7/2004, do 16 de xullo, galega para a igualdade de 

mulleres e homes. Artigos 9 e 10) 

Agora estableceremos diferentes obxectivos en diferentes grupos segundo a área afectada: 

Xestión pedagóxica: 

- Introducir novas metodoloxías dun xeito progresivo como o método ABN en 

matemáticas. 

- Traballar por proxectos introducindo algún proxecto interdisciplinar ao longo do 

curso na ESO. 

- Continuar a integrar o proxecto da biblioteca na nosa actividade diaria. 

- Desenvolver o tratamento integrado das linguas. 

- Traballar para acadar unha coordinación real entre as diferentes etapas que temos 

no noso centro e entre os departamentos na secundaria. 

- Facilitar e iniciar un traballo de colaboración entre os docentes no que poidan 

compartir diferentes metodoloxías e poidan ver a forma de levalas á aula. 

Tecnoloxías da Información e da Comunicación 

- Incrementar o uso das TIC. 

- Revisar e actualizar o plan TIC do noso centro establecendo o que se debe 

aprender en cada etapa educativa. 

- Mellorar o control de asistencia do alumnado co uso de medios tecnolóxicos. 

- Mellorar e manter actualizada a páxina web do centro. 

- Incrementar o uso da aula virtual. 

- Elaborar documento do uso dos medios tecnolóxicos que temos na aula que poida 

servir de axuda a docentes que non están moi acostumados ao seu uso. 

Atención á diversidade 

- Continuar co traballo que se está a desenvolver e optimizar os recursos 

adaptándonos aos cambios que poidan xurdir ao longo dos cursos académicos. 

- Incluír contratos programa da Consellería de Educación, Universidade e 

Formación Profesional como o PROA. 

- Solicitar una Formación Profesional Básica necesaria para dar unha oferta 

educativa axeitada ao noso alumnado. 

Plans e proxectos 

- Continuar cos proxectos e plans que se están a desenvolver, como os Proxecta, o 

Plan Director para a Convivencia e Mellora da Seguridade nos Centros Educativos 

e os seus Entornos. 

- Continuar co proxecto Cubicaxe. 

- Continuar no PLAMBE. 

- Introducir a participación en novos plans Proxecta segundo a dispoñibilidade dos 

docentes. 

- Solicitar anualmente a participación no proxecto DI-K-NON desenvolvido pola 

UTE do Centro Penal de Teixeiro. 

Internacionalización do Centro 

- Abrir o noso centro ao exterior introducindo dun xeito progresivo a participación 

en diferentes proxectos europeos ERASMUS+ e etwining. 

Comunicación 

- Mellorar a comunicación coas familias comezando co uso de Abalar Móbil para 

o envío das comunicacións.  

- Continuar co plan de comunicación actual da folla do luns con toda a información 

relativa as actividades semanais e expoñela na sala de profesores. 

- Elaborar documento de benvida para os docentes, alumnos segundo niveis e 

familias. 

- Informar ao alumnado expoñendo nos taboleiros de cortiza de cada aula os 

criterios de avaliación e un calendario do curso escolar para a boa organización 

da información na aula. 

 

 

 

 

 



6. PLANIFICACIÓN LIÑAS ACTUACIÓN 

 

ÁREA DE 

MELLORA 

OBXECTIVO QUE? COMO? CON QUE? TEMPORIZACIÓN QUEN? 

INICIO FIN 

Todas Promover a igualdade 

entre mulleres e homes, 

loitando contra toda 

forma de discriminación 

por razón de sexo, a 

través de medidas 

inclusivas, colaborativas 

e non discriminatorias. 

(Lei 7/2004, do 16 de 

xullo, galega para a 

igualdade de mulleres e 

homes. Artigos 9 e 10) 

Traballar na igualdade de homes e mulleres en todas as 

actividades do Centro. 

Facendo grupos mixtos en todas as actividades grupais 

e traballar actividades sobre a muller. 

Recursos materiais e persoais do Centro. 

 

 

 

2019/2020 2022/2023 Equipo Directivo 

Claustro 

Xestión 

pedagóxica 

Introducir novas 

metodoloxías. 

Introdución do método ABN na Educación Infantil e 

Primaria. 

2019/2020 2022/2023 Equipo Docente 

Infantil e 

Primaria 



CPI Castro Baxoi Miño 

Proxecto Dirección Juan Luis García Díaz Páxina 16  

ÁREA DE 

MELLORA 

OBXECTIVO QUE? COMO? CON QUE? TEMPORIZACIÓN QUEN? 

INICIO FIN 

Comezando en 4º de Educación Infantil no primeiro 

ano. 

Recursos do Centro. 

Xestión 

pedagóxica 

Traballar por proxectos. Introducir o traballo por proxectos na ESO. 

Traballando, a lo menos, un proxecto interdisciplinar ao 

longo do curso en 1º e 2º de ESO. 

Recursos do Centro 

2019/2020 2022/2023 Profesorado de 

1º e 2º de ESO. 

Xestión 

pedagóxica 

Continuar a integrar o 

proxecto da biblioteca.  

Continuar co proxecto da biblioteca sobre os 

continentes e integralo na nosa actividade diaria. 

Todas as actividades organizadas polas 

conmemoracións estarán dedicadas ao continente en 

cuestión. 

Recursos do Centro. 

2019/2020 2022/2023 Claustro 

Equipo de 

Biblioteca 

Xestión 

pedagóxica 

Desenvolver o tratamento 

integrado das linguas. 

Elaborar o Currículo Integrado de Linguas. 2020/2021 2020/2021 Docentes de 

linguas 

ÁREA DE 

MELLORA 

OBXECTIVO QUE? COMO? CON QUE? TEMPORIZACIÓN QUEN? 

INICIO FIN 

Creando un grupo de traballo para a súa elaboración. 

Recursos do Centro e participación do CFR. 

Órganos de 

xestión 

Traballar para acadar 

unha coordinación real. 

Conseguir a coordinación entre os docentes das 

diferentes etapas e entre os departamentos de 

Secundaria. 

Establecer grupos de traballo para analizar os currículos 

das materias de secundaria e establecer como traballar 

contidos comúns a diferentes materias. Tamén 

establecer os devanditos grupos de traballo entre as 

diferentes etapas educativas para acadar a coordinación. 

Recursos do Centro e CFR da Coruña. 

2019/2020 2022/2023 Claustro 

Xestión 

pedagóxica 

Facilitar e iniciar un 

traballo de colaboración 

entre os docentes. 

Iniciar traballo de colaboración entre docentes para 

intercambiar prácticas docentes. 

Establecer un grupo de traballo entre os docentes 

interesados. 

Recursos do Centro e CFR da Coruña. 

2020/2021 2022/2023 Claustro 

ÁREA DE 

MELLORA 

OBXECTIVO QUE? COMO? CON QUE? TEMPORIZACIÓN QUEN? 

INICIO FIN 

Xestión 

pedagóxica – 

uso das TIC 

Incrementar o uso das 

TIC 

Incrementar o uso das TIC por parte de toda a 

Comunidade Educativa. 

Formacións no centro e amosar as vantaxes do seu uso. 

Recursos do Centro e CFR. 

2019/2020 2022/2023 Claustro 

Documentación Revisar e actualizar o 

plan TIC.  

Actualización do plan TIC do Centro. 

Reunións da comisión redactora para establecer una 

secuenciación dos contidos que teñen que manexar o 

alumnado en cada momento. 

Recursos do Centro e CFR. 

2019/2020 2022/2023 Claustro 

Dinamizador 

TIC 

Xestión 

pedagóxica – 

uso das TIC 

Mellorar o control de 

asistencia do alumnado. 

Control perfecto de asistencia do alumnado. 

Formación do profesorado sobre o uso de Xade dende o 

móbil e o uso da rede WiFi edu.xunta.es. 

Recursos do Centro e CFR de Coruña 

2019/2020 2022/2023 Claustro 

ÁREA DE 

MELLORA 

OBXECTIVO QUE? COMO? CON QUE? TEMPORIZACIÓN QUEN? 

INICIO FIN 

Xestión 

pedagóxica – 

uso das TIC 

Mellorar e manter 

actualizada a páxina web 

do centro. 

Ter actualizada a páxina web do centro. 

Introducindo toda a información relativa aos traballos 

feitos no centro, procesos que hai que levar a cabo no 

noso centro, o equipo docente coas súas horas de titoría 

e toda información que consideremos de interese para a 

comunidade educativa. 

Recursos do Centro. 

2019/2020 2022/2023 Dinamizador 

TIC 

Equipo Directivo 

Claustro 

Xestión 

pedagóxica – 

uso das TIC 

Incrementar o uso da aula 

virtual. 

Incrementar o uso da aula virtual. 

Amosando as súas vantaxes sobre todo para o 

alumnado. 

Recursos do Centro. 

2019/2020 2022/2023 Dinamizador 

TIC 

Claustro 

Organización e 

xestión - 

funcionamento 

Elaborar documento do 

uso dos medios 

tecnolóxicos 

Elaborar documento guía de uso dos medios na aula. 

Redacción do mesmo polo coordinador TIC. 

Recursos do Centro. 

2019/2020 2019/2020 Dinamizador 

TIC 

ÁREA DE 

MELLORA 

OBXECTIVO QUE? COMO? CON QUE? TEMPORIZACIÓN QUEN? 

INICIO FIN 

Xestión 

pedagóxica – 

atención á 

diversidade 

Continuar co traballo que 

se está a desenvolver.  

Continuar coa atención a diversidade. 

Aproveitando ao máximo os recursos humanos 

dispoñibles e adaptalos aos cambios que vaian xurdindo 

ao longo do curso escolar. 

Recursos do Centro. 

2019/2020 2022/2023 Departamento de 

Orientación 

Claustro 

Xestión 

pedagóxica – 

atención á 

diversidade 

Incluír contratos 

programa. 

Participar en contratos programa como o PROA. 

Elaborando o documento para a súa solicitude e 

aprobación. 

Recursos do Centro. 

2019/2020 2022/2023 Claustro 

Xestión 

pedagóxica – 

atención á 

diversidade 

Solicitar una Formación 

Profesional Básica. 

Solicitar una Formación Profesional Básica para o 

Centro. 

Elaborando unha solicitude xustificando a súa 

necesidade no noso centro como resposta a un grupo de 

alumnos. 

Recursos do Centro. 

2019/2020 2022/2023 Equipo Directivo 

ÁREA DE 

MELLORA 

OBXECTIVO QUE? COMO? CON QUE? TEMPORIZACIÓN QUEN? 

INICIO FIN 

Xestión 

pedagóxica – 

plans e 

programas 

Continuar cos proxectos e 

plans . 

Continuar cos proxectos e plans que se están a 

desenvolver. 

Solicitando a participación neles e facendo o traballo 

necesario. 

Recursos do Centro. 

2019/2020 2022/2023 Equipo Directivo 

Claustro 

Departamento de 

Orientación 

Xestión 

pedagóxica – 

plans e 

programas 

Continuar co proxecto 

Cubicaxe. 

Continuar con este proxecto. 

Presentando a documentación necesaria. 

Recursos do Centro. 

2019/2020 2019/2020 Claustro 

Xestión 

pedagóxica – 

plans e 

programas 

Continuar no PLAMBE. Solicitar a continuación neste programa. 

Presentando a documentación necesaria en cada 

momento para non perdelo. 

Recursos do Centro. 

2019/2020 2022/2023 Claustro 

Equipo de 

Biblioteca 

Xestión 

pedagóxica – 

Introducir a participación 

en novos plans Proxecta.  

Solicitar programas Proxecta que poidan ser de interese 

para o noso alumnado. 

2019/2020 2022/2023 Claustro 

ÁREA DE 

MELLORA 

OBXECTIVO QUE? COMO? CON QUE? TEMPORIZACIÓN QUEN? 

INICIO FIN 

plans e 

programas 
Entregando a solicitude no prazo correspondente e 

desenvolvendo o traballo encomendado. 

Recursos do Centro. 

Departamento de 

Orientación 

Xestión 

pedagóxica – 

plans e 

programas 

Solicitar anualmente a 

participación no proxecto 

DI-K-NON.  

Participación nun programa de prevención de 

drogodependencias. 

Solicitando a participación neste programa patrocinado 

pola Fundación Barrié de la Maza e desenvolvido polo 

equipo da Unidade Terapéutica Educativa do Centro 

Penal de Teixeiro. 

Recursos do Centro e familias. 

2019/2020 2022/2023 Equipo Directivo 

Departamento de 

Orientación 

Xestión 

pedagóxica – 

plans e 

programas 

Abrir o noso centro ao 

exterior  

Internacionalización do noso Centro. 

Participación en proxectos europeos ERASMUS+  e 

etwinning segundo o plan de desenvolvemento europeo 

do noso Centro. 

Recursos do Centro e profesorado. 

2020/2021 2022/2023 Claustro 

ÁREA DE 

MELLORA 

OBXECTIVO QUE? COMO? CON QUE? TEMPORIZACIÓN QUEN? 

INICIO FIN 

Organización e 

xestión - 

comunicación 

Mellorar a comunicación 

coas familias. 

Envío de comunicacións a través da aplicación Abalar 

Móbil. 

Redactando o documento no computador e envialo a 

través da aplicación. 

Recursos materiais do Centro. 

2019/2020 2022/2023 Equipo Directivo 

Organización e 

xestión - 

comunicación 

Continuar co plan de 

comunicación actual.  

Elaborar folla do luns con toda a información relativa as 

actividades semanais, enviar ao profesorado vía correo 

electrónico e expoñela na sala de profesores. 

Redacción por parte do Equipo Directivo. 

Recursos materiais do Centro. 

2019/2020 2022/2023 Equipo Directivo 

Organización e 

xestión - 

comunicación 

Elaborar documento de 

benvida. 

Elaboración dun documento de benvida para os 

docentes, familias e alumnado. 

Reunión Equipo Directivo e suxestións do profesorado 

do centro. 

Recursos materiais do Centro. 

2020/2021 2022/2023 Equipo Directivo 

ÁREA DE 

MELLORA 

OBXECTIVO QUE? COMO? CON QUE? TEMPORIZACIÓN QUEN? 

INICIO FIN 

Organización e 

xestión - 

comunicación 

Informar ao alumnado. Dar a información necesaria ao alumnado. 

Expoñendo nos taboleiros de cortiza de cada aula os 

criterios de avaliación e un calendario do curso escolar 

para a boa organización da información na aula. 

Recursos materiais do Centro 

2019/2020 2022/2023 Titores 

Xefes de 

departamento 

 

  



7. RECURSOS E ORGANIZACIÓN DO CENTRO PARA O LOGRO DOS 

OBXECTIVOS 

Para o logro dos obxectivos deste proxecto contamos cos seguintes medios: 

Recursos humanos: 

- Equipo Directivo (Director, Xefa de Estudos de Secundaria, Xefe de Estudos de 

Primaria e Secretaria) 

- Claustro de profesores composto por un total de 52 segundo a descrición que 

aparece no apartado 2 deste documento. 

- Comisión de Coordinación Pedagóxica. 

- Departamentos Didácticos de Secundaria. 

- Equipo de Actividades Complementarias e Extraescolares. 

- Equipo de Biblioteca. 

- Equipo de Dinamización da Lingua Galega. 

- Dúas coidadoras. 

- Unha administrativa. 

- Conserxe que pertence ao Concello de Miño. 

- Catro limpadores, tres do Concello para a fase 1 do Edificio e unha para a Fase 2 

contratada pola Consellería de Educación, Universidade e Formación Profesional. 

Recursos materiais: 

- Seis aulas dedicadas a Educación Infantil 

- Doce aulas dedicadas a Educación Primaria 

- Dez aulas dedicadas a Educación Secundaria 

- Tres aulas para o alumnado que traballa cos docentes de Pedagoxía Terapéutica 

- Unha aula de Música 

- Unha aula de Plástica 

- Unha aula de Informática 

- Unha aula de Tecnoloxía 

- Unha biblioteca 

- Un laboratorio 

- Un ximnasio 



CPI Castro Baxoi Miño 

Proxecto Dirección Juan Luis García Díaz Páxina 26  

- Espazo de comedor 

- Departamentos Didácticos 

- Espazo de Reprografía 

- Espazos de Dirección 

- Sala de Profesores 

- Salón de Usos Múltiples 

- O uso do pavillón municipal durante o horario escolar 

- Fotocopiadoras en color e branco e negro 

- Ordenadores e encerados dixitais en todas as aulas 

- Dotación económica da Consellería de Educación, Universidade e Formación 

Profesional 

Os responsables para o logro de cada un dos obxectivos deste proxecto están reflectidos 

na táboa onde aparecen os obxectivos. 

 

8. SEGUIMENTO E AVALIACIÓN DO PROXECTO: INDICADORES DE 

LOGRO 

Anualmente farase unha avaliación sobre a consecucións dos obxectivos para ese curso 

escolar. Para levar a cabo esta tarefa, contarase coa colaboración do Equipo Directivo, do 

Claustro e dos medios de xestión de datos do Centro. 

A avaliación farase co análise dos datos proporcionados polos programas informáticos de 

xestión e os obtidos nas enquisas aos diferentes membros da Comunidade Escolar. 

Na seguinte táboa podemos ver os indicadores de logro asociados a cada un dos 

obxectivos propostos. 

OBXECTIVO INDICADOR DE LOGRO 

Introducir novas metodoloxías. Comprobar nas memorias dos cursos que 

debían usar ABN se o fixeron. 

Traballar por proxectos. Ver os traballos do alumnado nalgún soporte. 

Continuar a integrar o proxecto da 

biblioteca.  

Revisar a memoria da biblioteca para 

comprobar se se traballou. 

OBXECTIVO INDICADOR DE LOGRO 

Desenvolver o tratamento integrado 

das linguas. 

Comprobar se temos o documento elaborado. 

Traballar para acadar unha 

coordinación real. 

Rexistro dos grupos de traballo e comprobar as 

programacións do ano seguinte. 

Facilitar e iniciar un traballo de 

colaboración entre os docentes. 

Rexistro dese grupo de traballo. 

Incrementar o uso das TIC Enquisa ao profesorado. 

Revisar e actualizar o plan TIC.  Comprobar o documento. 

Mellorar o control de asistencia do 

alumnado. 

O 100% das faltas de asistencia do alumnado 

están na aplicación Xade, non hai ocos. 

Mellorar e manter actualizada a 

páxina web do centro. 

Revisión da páxina web ao final do mes de 

outubro e de cada trimestre para comprobar 

que a información necesaria aparece. 

Incrementar o uso da aula virtual. Comparación de datos respecto ao curso 

anterior. 

Elaborar documento do uso dos 

medios tecnolóxicos 

Comprobar que o documento está na aula. 

Continuar co traballo que se está a 

desenvolver.  

Comprobación e análise dos datos da memoria 

do departamento de Orientación. 

Incluír contratos programa. Comprobar a participación neles. 

Solicitar una Formación Profesional 

Básica. 

Rexistro de saída do documento ou 

comunicación de concesión. 

Continuar cos proxectos e plans . Comparar as memorias a final de curso coas 

respectivas anteriores para ver o cambio. 

Continuar co proxecto Cubicaxe. Comprobar na páxina web e redes sociais se 

hai evidencias dese traballo.  

Continuar no PLAMBE. Comprobar na resolución anual. 

Introducir a participación en novos 

plans Proxecta.  

Comparar a memoria coa do ano anterior para 

decatarnos se hai máis ou non. 

Solicitar anualmente a participación 

no proxecto DI-K-NON.  

Rexistro de solicitude. 

OBXECTIVO INDICADOR DE LOGRO 

Abrir o noso centro ao exterior  Valoración da participación en diferentes 

proxectos europeos. 

Mellorar a comunicación coas 

familias. 

Enquisa as familias sobre o grao de 

satisfacción sobre a información facilitada. 

Continuar co plan de comunicación 

actual.  

Revisar os correos electrónicos para 

comprobar que todas as follas de luns 

enviáronse. 

Elaborar documento de benvida. Ao inicio do curso 2020/2021 ese documento 

facilítase as familias. 

Informar ao alumnado. Revisión ao final do primeiro trimestre de cada 

curso das aulas para comprobar que a 

información está. 

Este proxecto de Dirección tamén será avaliado ao final dos catro anos para os que está 

elaborado, momento no que o Equipo Directivo realizará unha avaliación global e 

elaborará un informe final que recollerá os resultados das avaliacións parciais realizadas 

e darase a coñecer a toda a Comunidade Educativa e será enviado á Inspección. 

 

 


